
030.1.2.1

Titelpagina ARA BRUSSEL REKENKAMERS ROLREKENINGEN 2655

========================================================

030.1.2.2

Dit is die rekeninghe HUBRECHT BAXS scoutet op Kempelant onder JAN HERE van MEGEN en van HOEPS op hem selven ingaende opten anderen dach van februari int jair van xcvii uutgaende opten xxiiii dach van meye int jair van xcviii over den coste sijnt dat die HERTOGHE VAN GHELRE vyant wairt tot(t)er tijt dat HEER PAUWELS VAN HAESTRECHT scoutet wairt den hollantse gulden gherekent voir iiii s. den gulden stramproijs gherekent voir iii s. ende den nyen ghelres gulden gherekent voir xvii plac​ken brabants

stempel Archives du Royaume de Belgique

ende dit is dat ontfaen HUBRECHT voirscreven van der selver rekeninghen binnen den voirs. tiden

inden iersten van den GEBUEREN VAN BLADEL ende van ROSEL van coren die sij ghemaect hadden ende die sij niet en hielden ende van horen versetenen gheboden gheyffent om xx gulden gelres maken xv gulden holl.

item HENNEKEN HEINEN LODEN SOEN die een bastart was die met onrecht in sijns vader goet sat gheiffent om xii gelres gulden maken ix gulden holl.

item HEIN OPPER ghecocht goet tegen den here dat eens sijns zwagers was die van dyeften gheruymt was coste xx ghelres gulden maken xv gulden holl.

item PETER VAN ERTINGHEN van sinen verseten gheboden iii quar​ter van 1 gulden gelres maken j gulden holl. ij brab. plack 

item DIEDERIC BROGELMANS van sinen verseten verbodenijgulden gelres maken i gulden holl. iii pl. brab.

item HERMAN VAN NETERSEL van wantalen voir die scepenen iiii gulden gelres maken iii gulden holl.

item MIJSKEN VAN DER BIEST om dat hi tegen tfonnis gheseet hadde gheyffent om xii gelres gulden maken ix gulden holl.

item JAN STEYNMAN (?) om dat sijn wijf twee scape in hadde ghedaen die men vanc dat hoir niet en waren gheeffent om xx gulden gelres maken xv gulden holl.

item PETER COPPEN van sinen verseten gheboden ii gulden gelres maken maken ij gulden holl.

item DIEDERIC DIE MOLLER van enen erfbroec voir die scepenen ii gulden gelres mken ij gulden holl.

item JACOP RUTGERS van ghevecht dat hi hadde ii gulden gelres maken ij gulden holl.

item HEIN SCUERMAN van ghevecht dat sijn wijf hadde ii gulden gelres ende vi placken brabants maken ij gulden holl. i quar​ter

item van der dingbancvan Eersel van horen verseten geboden xii gulden ghelres maken ix gulden holl.

=============================================================

030.1.2.3

somme hier af  [niet ingevuld]

item WILLEM DIE WEYER tot Eyke opten ghemeynen van sinen verseten geboden dat hi niet ghedient en hadde gheeffent om xx gulden holl. daer af compt mijnre vrouwen deel op x gulden holl.

item GHISE WILLEKENS tot Eyke op ten ghemeynen om dat hi met maten gemeten hadde die te cleyn vonden worden gheeffent om xx gulden holl. dair af compt mijnre vrouwen deel op x gulden holl.

item ARNT THIJS kynder van Ghestel om dat hoir vader beesten ghekeert hadde op ten ghemeynen die ghescut waren gheeffent om xx gulden holl. dair af compt mijnre vrouwen deel op iiiij gulden holl.

item GODEN GOBBEN om dat hi beset goet aen gheveerdt hadde op ten ghemeynen gheeffent om iiii gulden holl. dair af compt mijnre vrouwen deel op ii gulden holl.

item ROEF GOSENS VAN LAERVEN om dat hi beset goet aen ghe​veerdt hadde op ten ghemeynen gheeffent om iiii gulden holl. dair af compt mijnre vrouwen deel op ii gulden

item PETER VAN DER STAPPEN van erftalen tot Eyke op ten ghe​meynen ii ghelres gulden dair af compt mijnre vrouwen deel op i gulden ghelres maect j gulden holl. i quarter

item JAN LOMMEN van enen weghe die hi verengt hadde op ten ghemeynen v gulden holl. dair af compt mijnre vrouwen deel op iij gulden holl.

Somme hier af  [niet ingevuld]

==============================================================

030.1.2.4

item HENNEKEN HEINE PETERSSOEN van Oirle om dat hi een wyg gheslagen hadde gheeffent om viii gulden gelres maken vi gulden holl.

item GHERIT MOELEMAN van sinen versten gheboden gheeffent om iij gulden ghelres maken ij gulden holl. ix pl.brab.

item HEIN VAN DEN SCHEINEN (?) van sinen verseten gheboden i gulden ghelres maect j gulden holl. i quarter

item WOUTKEN VAN HEERLE van sinen verseten geboden i gulden gelres naect j gulden holl. i quarter

item SCHENEN HILLEN van wantalen voir die scepenen iiij gulden gelres maken iij gulden holl. iii pl. brab.

item JAN BYNKENS van wantalen voir die scepenen iiii gulden gelres maken iii gulden holl.

item POUWELS HORREMAN van wantalen voir die scepenen iiij gelres gulden maken iij gulden holl. iii pl. brab.

item GHISE VAN LILLE ende SEELKEN THEUS van ghevecht dat sij hadden tegen die van Berse gheeffent om viii gelres gulden maken vi gulden holl.

item die GHEBUEREN VAN OIRLE van horen verseten ghebode iiii gulden ghelres maken iii gulden holl.

item die van Knechsel van horen verseten gheboden ii gulden gelres maken ij gulden holl.

item Zeelst ende die van Blaertem van horen verseten gheboden iii gulden gelres maken ii gulden holl. i quarter

item die van Velthoven van horen verseten geboden iii gulden ghelres maken ii gulden holl. i quarter

item die van Wintelre van den selven ii gulden ghelres maken ij gulden holl.

item WILLEKEN SNIDERvan Vessem van den selven i gulden gelres iii placken brabants maect j gulden holl.

Somme

item HEIN ARNTS van Lumel van sinen verseten gheboden iii gulden gelres maken ii gulden holl. i quarter

item GHERIT DIE HOPPER van enen pene ii gulden holl.

item van den GEBUEREN VAN LUMEL van horen verseten geboden vii gulden gelres maken iiiij gulden holl.

item JAN DIE WEVER van Stripe van ghevecht dat siin kinder hadden iii gulden holl.

item JAN VAN DER BRUGGEN van verseten geboden j gulden holl.

item die GHEBUER VAN STRIPE van horen verseten gheboden vi gulden ghelres maken iiiij gulden holl.

item JAN SCREYNMEKER van Berse van wantalen voir die scepenen i gulden holl.

item van den GHEBUEREN VAN BERSE van verseten gheboden vi gulden ghelres maken iiiij gulden holl.

item WILLEM JORDENS van verseten gheboden j gulden holl.

item WOUTER VAN GUNTERSLAERvan Oirscot van den selven i gulden holl. dair af compt mijnre vrouwen deel op j gulden holl.

==============================================================

030.1.2.5

item MATHIJS HER JORDENS zwager die een dienstmanwas om dat hi niet ghedient en hadde als hi sculdich was te doen in den orloghe gheeffent om ix gelres gulden dair af compt mijnre vrouwen deel op iiiij guden ghelres maect iii holl. gulden ix pl.brab.

item JAN VAN DER RAFFENDONC van den selven gheeffent om v gulden gelres dair af compt mijnre vrouwen deel op iij gulden gelres maect ij gulden holl. ix pl. brab.

item GODEN VAN DEN MEERVEN van den selven geeffent om iii gulden gelres dair af compt mijnre vrouwen deel op ij gulden gelres maect i gulden holl. iii pl. brab.

item GODEN DIEDERIC KROMMEN SOEN van den selven gheeffent om iii gulden gelres dair af mijnre vrouwen deel op ij gulden gelres maect i gulden holl. iii pl. brab.

item GROET HEIN van den selven vi gulden gelres dair af compt mijnre vrouwen deel op iii gulden gelres maect ii gulden i quarter

Somme hier af  [niet ingevuld]

item by bevele mijnre vrouwen brieven gheboirt uut Kempelant in den jair van xcviii ghelijc hier na bescreven is

inden iersten tot Oirscot xxviii gulden holl.

item tot Berse vii gulden holl.

item tot Oirle vi gulden holl.

item tot Wintelre iii gulden holl.

item tot Knechsel iii gulden holl.

item tot Vessem iii gulden holl.

item tot Velthoven vi gulden holl.

item tot Zeelst Merefelt ende Blaerthem vi gulden holl.

item tot Strip Gestel ende Stratem xv gulden holl.

item tot Eersel ix gulden holl.

item tot Dusel iii gulden holl.

item tot Steensel vi gulden holl.

item tot Hapert vi gulden holl.

item tot Eyke xviii gulden holl.

item tot Westerhoven ix gulden holl.

item Rythoven vi gulden holl.

item tot Dommelen iii gulden holl.

iem tot Lumel xviii gulden holl.

item tot Bladel vi gulden holl.

item tot Netersel iii gulden holl.

item tot Rosel is gulden holl.

Summa van al den ontfaen iii C lv gulden holl. xj pl. brab.

===========================================================​

030.1.2.6

Dit is dat uutgheven HUBRECHT BAXS SCOUTET VAN KEMPELANT dat hi uutghegeven heeft binnen den voirs. tiden

in den iersten ontboden met scoutheden brieven van den Bossch des sondages na Sente Laurens dach tot Oss te comen metten dienstluden ende met allen anderen luden in minen ambacht gheseten terstont darwaert ghereden ende tot Rode weder ghere​kent ende dair gelegen twee daghe ende verteert metten selven dienstluden x gulden holl. - Ende dit gheschiede doen HEER ARNT VAN HOEMEN ierst borde in Pedelant in den jair van xcvii

item dair na doen die HERTOGHE vyant wairt tot Sente Bartolo​meusmisse bij bevelen scoutheit van den Bosch van sinen monde metten dienstluden ende metten ghemeynen lande tot Rode ghere​den dair ghelegen drie daghe ende verteert xii gulden holl.

item bij bevele scoutheitvan den Bosch met hem ghetoghen in den lande van Cuke doen die stad van den Bossch dair was provande ghemaect metten dienstluden coste met xl parden xvi gulden holl.

Somme hier af xxxviii gulden holl.

=============================================================

030.1.2.7

item bi bevele scoutheden van den Bossch tot Sonne gelegen metten dienstluden van tsondages voir Sente Remeys dach over negen lanc dair na durende ende dair verteert op elke weke ghelijc hier na is bescreven

in die ierste weke met xl parden te broede verteert drie mudde roggen costen viij gulden holl.

item in die selve weke sesse vaet hoppen costen iiiij gulen holl.

item in die selve weke xviii scape costen is gulden holl.

item in die selve weke een side specs coste i gulden holl. i quarter

item onderhalf lec/let runvleesch costen ii gulden holl. i quarter

item om vissch boter ende case vj gulden holl.

item in die selve weke gecocht xiii mudde haveren coste elc mudde haveren ij gulden holl. maken xixj gulden holl.

Somme hier af xlixj gulden holl.

item in dander weke dair na met xxxv parden te brode verteert derdalf mudde roggen costen vi gulden holl.

item vijf vaet hoppen costen iiij gulden holl. i quarter

item xvi scape costen viii gulden holl.

item te specke i gulden holl.

item te rontvleesch [vgl. rundvlees] ij gulden holl.

item te vissch boteren eyeren ende case iiiigulden holl.

item xi mudde haveren costen xvij gulden holl.

Somme hier af xli gulden holl.

item in die derde weke met xxxv parden te brode vertert iii mudde roggen coste elc mudde iij gulden holl. maken te gader gherekent viii gulden holl.

item vijf vaet hoppen costen iiij gulden holl. i quarter

item xv scape costen viij gulden holl.

item om specke iii qaurter gulden

item om rontvleesch ij gulden holl.

item om vissch boter ende eyeren ende case iiii gulden holl.

item in haveren x mudde haveren costen xv gulden holl.

Somme hier af xl gulden holl.

===========================================================

030.1.2.8

item in die vierde weke met xxiiii parden twee mudde roggen costen v gulden holl.

item iiii vaet hoppen costen iii gulden holl.

item x scape costen v gulden holl.

item om rontvleesch i gulden holl.

item om vissch boter eyeren ende case iii gulden holl.

item in haveren vii mudde haveren coste xj gulden holl.

Somme hier af xxviiij gulden holl.

item in die vijfde weke te broede vertert met xxxii parden derdalf mudde rogghen costeelc mudde roggen iii gulden holl. maken vi gulden holl. i quarter

item in die selve weke vijf vaet hoppen costen iiij gulden holl. i quarter

item xiiii scape costen vii gulden holl.

item om rontvleesch ij gulden holl.

item om speck i gulden holl.

item om viss boter ende case iii gulden holl.

item x mudde haveren costen xv gulden holl.

Summa hier af xxxviij gulden holl.

item in die seste weke met xviii parden onderhalf mudde rogg​hen costen iiij gulden holl. i quarter

item vier vaet hoppen costen iii gulden holl.

item vii scape costen iiij gulden holl.

item om rontvleesch i gulden holl. i quarter

item om eyeren boter vissch ende case ii gulden holl.

item vijf mudde haveren costen viij gulden holl.

Somme hier af xxi gulden holl.

============================================================​

030.1.2.9

item in die soevende weke met xv pardente brode verteert een mudde roggen ende vier vaet roggen te gader gherekent iii gulden holl. viii brantse plcken

item drie vaet hoppen costen ii gulden holl. i quarter

item sesse scape costen iii gulden holl.

item om rontvleesch i gulden holl. i quarter

item om vissch boter eyeren ende case ij gulden holl.

item in haveren iiiij mudde haveren costen vij gulden holl. i quarter

Somme hier af xviii gulden holl. ii pl. brab.

item in die achtende weke met xviii parden te brode verteert onderhalf mudde rogghen costen iiij gulden holl. i quarter

item in die selve weke iiii vaet hoppen costen iii gulden holl.

item van scape costen iiii gulden holl.

item te rontvleesch ij gulden holl.

item om boteren eyeren ende case i gulden holl.i quarter

item vj mudde haveren costen viii gulden holl. i quarter

Somme hier af xxii gulden holl. vi pl. brab.

============================================================

030.1.2.10

item in die neghende weke met xiii parden te brode vertert een mudde rogghen ii vaet costen iij gulden holl. i quarter ende iiii placken brabants

item drie vaet hoppen costen ii gulden holl. i quarter

item vijf scape costen iij gulden holl.

item te rontvleesch i gulden holl.

item om visch boter eyeren ende case j gulden holl. i quarter

item vijftalve mudde haveren costen vij gulden holl. i quarter

Somme hier af xvi gulden holl.

===========================================================​

030.1.2.11

item bi bevele SCOUTHEIT VAN DEN BOSCH tot Sonne ghereden in die kerst heylich dage ende van dair voirt tot Middelrode ende dair verteert metten dienstluden vi gulden holl.

item by bevele scoutheit van den Bosch tot Zonne te comen in die weke nae groet vastelavont van sinen monde metten dienst​luden ende verteert aldair v gulden holl.

item in die weke na half vasten ontboden van den scoutheit van den Bosch bi den capiteyn HEREN HENRIC VAN DER LECKE ten Bosch te comen en by bevele van hen beiden die clocken gheslagen op onsen vrouwen dach in die vasten ende metten mannen dienstman​nen ende anderen luden ghetogen tot Middelrode ende dair gelegen twee dage ende verteert metten dienstluden ix gulden holl.

item des saterdages na paesdach ontboden van HEREN HENRIC VAN DER LECKE capiteyn tot Vechelen te comen ende voirt tot Mid​delrode metten mannen dienstmannen ende anderen luden dair gheweest twee dage ende verteert metten dienstluden vi gulden i quarter

item ontboden van den capiteyn HEREN HENRIC VAN DER LECKE des sondages na ascencien dach tot Vechelen te comen ende voirt van dair tot Middelrode metten mannen dienstmannen ende allen anderen luden dair gheweest twee daghe ende verteert vii gulden holl. i quarter

Somme hier af xxxiii 1/3 gulden holl.

030.1.2.12

item ghegeven PETER MOER ende BRODEKEN (?) by bevele mijnre vrou​wen brieven xvi daghe in aprille xv gulden holl.

item van der lijfpensien van Oesterwijc die tot half meerte gheviele xiii peter ende iii qaurter van enen peter maken xx 1/3 gulden holl. iii pl.brab.

Somme hier af xxxv 1/3 gulden holl. iii plack brab.

Summa summarum van allen uutgheven iii C lxxix gulden holl. xi pl. brab.

Summa summarum van al den ontfaen die was iii C lv gulden holl. x 1/3 placke

rest dat onse gnadige vrouwe sculdich blijft te desen rekenin​gen dat siin uutgheven hogher compt dan siin ontfaen HUBRECHT voirs. xxiiii gulden holl. 1/3 plack brab.

rest in andere rolle van den rekeninge .....xxv in febr. xcix

==============================================================

030.1.3.1

stempel 2655  etiketten 2655 en 998  

geschreven: 1392  HUBRECHT BAX SCOUTHEIT IN KEMPELANT  no.2655

==============================================================

         EINDE VAN DIT INVENTARISNUMMER

==============================================================

